
వసురువాచ ।
ఏవమభ్యర్చ్య హలినం తతః కృష్ణం  విచక్షణః ।
ద్వాదశాక్షరమన్త్రేణ  పూజయేత్సుసమాహితః ॥ ౪౦॥
ద్విషడ్వర్ణకమన్త్రేణ   భక్త్యా యే పురుషోత్తమమ్ ।
పూజయన్తి సదా ధీరాస్తే మోక్షం ప్రాప్నువన్తి  వై ॥ ౪౧॥
న తాం గతిం సురాయాన్తియోగినో నైవ  సోమపాః ।
యాం గతింయాన్తి విధిజే ద్వాదశాక్షరతత్పరాః ॥ ౪౨॥
తస్మాత్తేనైవ  మన్త్రేణ  భక్త్యా కృష్ణం  జగద్గురుమ్  ।
సమ్పూజ్య గన్ధపుష్పాద్యైః   ప్రణిపత్య  ప్రసాదయేత్  ॥ ౪౩॥
జయ కృష్ణ జగన్నాథ జయ సర్వాఘనాశన ।
జయ చాణూరకేశిఘ్న జయ కంసనిషూదన ॥ ౪౪॥
జయ పద్మపలాశాక్ష జయ చక్రగదాధర  ।
జయ నీలామ్బుదశ్యామ జయ సర్వసుఖప్రద  ॥ ౪౫॥
జయ దేవ జగత్పూజ్య జయ సంసారనాశన ।
జయ లోకపతే నాథ జయ వాఞ్ఛాఫలప్రద  ॥ ౪౬॥
సంసారసాగరే ఘోరే నిఃసారే దుఃఖఫేనిలే ।
క్రోధగ్రాహాకులే   రౌద్రే విషయోదకసమ్ప్లవే  ॥ ౪౭॥
నానారోగోర్మికలిలే మోహావర్తసుదుస్తరే ।
నిమగ్నోఽహం సురశ్రేష్ఠ  త్రాహి  మాం పురుషోత్తమ ॥ ౪౮॥
ఇతి నారదపురాణే ఉత్తరభాగే పఞ్చపఞ్చాశత్తమాధ్యాయాన్తర్గతం

వసుప్రోక్తం   పురుషోత్తమస్తోత్రం  సమాప్తమ్ ।
బృహన్నారదీయపురాణ । ఉత్తరభాగ । అధ్యాయ ౫౫/౪౪-౪౮॥

